
 Rezyume

Ushbu maqolada surunkali abakterial prostatit bo’lgan bemorlarning subektiv tekshiruv natijalari

va bu bemorlarni kompleks davolashda subektiv tekshiruv natijalari o’zgarishlari haqida malumotlar 

keltirilgan.  

Kalit so'zlar: Surunkali prostatit, og’riq, surunkali tos og'rig'i sindromi, erektil disfunksiya. 

ПАТОГЕНЕТИЧЕСКИЙ ПОДХОД В ЛЕЧЕНИИ ХРОНИЧЕСКОГО 

АБАКТЕРИАЛЬНОГО ПРОСТАТИТА 

район, улица Паркентская, 51. Телефон: +998 (71) 268-17-44 E-mail: info@tipme.ru 

 Резюме

В статье представлена информация о результатах субъективного обследования больных

с хроническим абактериальным простатитом и изменении результатов субъективного 

обследования в ходе комплексного лечения этих больных. 

Ключевые слова: хронический простатит, боль, синдром хронической тазовой боли, 

эректильная дисфункция. 

PATHOGENETIC APPROACH TO THE TREATMENT OF CHRONIC ABACTERIAL 

PROSTATITIS 

 Resume

The state provides information on the result of a subjective examination of patients with chronic

abacterial prostatitis and changes in the result of a subjective examination in the process of complex 

treatment of these patients. 

Key words: chronic prostatitis, pain, chronic pelvic pain syndrome, erectile disfunction. 

Dolzarbligi

   urunkali abakteriyal prostatitning (SAP) yalig’lanishsiz shakli  –  surunkali  toz  og’rig’i  sindromi

   (STOS) etiopatoginetik jihatdan juda murakkab va konservativ davo samaradorligi past kasallik 

hisoblanadi. Hanuzgacha bu kasallikni pastki siydik yo’llari simptomlari (PSYS), STOS va erektil 

disfunksiyasi (ED) kabi kassalik belgilarini bartaraf etishga qaratilgan davolash choralari ustida doimiy 

izlanishlar olib borilmoqda. Kasallik simptomlarini davolash bilan birga, eng muhim maqsadlardan biri 

bu bemorning hayot sifati va uning ijtimoiy holatini yahshilashdir.  

Adabiyotlardagi ma’lumotlarga ko’ra prostatitga bog’liq bo’lgan PSYS 35-50% erkaklarda hayoti 

davomida bir marotaba kuzatiladi. 8-11% evropa erkaklarida, 3-16% amerikaliklarda prostatit 

qaytalanuvchi holatda kechadi [1,3].  

Rossiyada urologga murojaat etgan har ikkinchi erkakda surunkali prostatit (SP) tashhisi qo’yiladi. 

[4]. V.A.Bojidomov va ham mualliflar ma’lumotiga ko'ra SP 19 % erkaklarda uchraydi [5]. E.V. 

Kulchaven va ham mualliflar ma’lumotiga ko’ra 37-42,3% hususiy klinikalarga murojaat etgan 

erkaklarda SP tashhislanadi [6]. SP hayotga havf tug’dirmasada, hayot sifatini sezilarli darajada 

pasaytiradi, oilaviy munosabatlarga va jinsiy hayotga, salbiy ta'sir ko'rsatadi [7]. 

D.Yu. Pushkar ma’lumotlariga ko’ra bakterial etiologiyali prostatit 5-10% holatlarda, SAP 90 % dan 

ko’proq hollarda uchraydi. SAP bo’lgan bemorlar orasida ED 29% holatlarda uchraydi [8]. 

SAPni davolashda EUA va O’zbekiston urologlari jamiyati alfa1-adrenoblokatorlar, antibakterial 

vositalar, nosteroid yallig’lanishga qarshi vositalar (NSYQV) va dorivor o'simliklarni qo’llashni tavsiya 

qiladi [2, 9]. Biroq, bu usullarning barchasi SAP simptomlarini (STOS, PSYS va ED) bartaraf etishda 

o'rtacha samaradorlikga ega [10, 11-13]. Bunga sabab bugungi kunga qadar SAPda STOS va ED ning 

etiopatogenezi chuqur o’rganilmaganligi, uni davolashda umumiy qabul qilingan standartning mavjud 

emasligidir.   

Tadqiqot maqsadi: Ushbu tadqiqotning maqsadi SAP ni davolashda kompleks mahalliy davolash 

vositalaridan foydalanish orqali olingan natijalar tahlil qilishdan iborat.  

Material va usullar 

Tadqiqot obʼekti sifatida Ibn Sino nomli 1-shahar klinik shifoxonasi Urologiya ambulator 

poliklinikasiga Surunkali prostatit 3 B kategoriya (SP 3B) tashxisi qoʼyilgan 65 nafar bemor olingan.  

Tadqiqot usullari: bemorlarni tashxislar EUА va milliy standartlarga asosan olib borilgan. Subʼektiv 

shikoyatlarni tahlil qilish, anamnez, obʼektiv maʼlumotlarni tahlil qilish: VASh shkalasi boʼyicha 

ogʼriqni baholash, АQSh Milliy sogʼliqni saqlash institutining surunkali prostatit belgilari indeksi (NIH-

CPSI) soʼrovnomasi yordamida baholash, PSYS ni IPSS soʼrovnomasi yordamida baholash, erektil 

funktsiyani xalqaro indeksi (EFXI-5) soʼrovnomasi yordamida baholash, prostata bezi fizikal tekshiruvi, 

laborator instrumental – Meyrs Stamey usulida lokalizatsion test, siydikning 3-portsiyasi bakteriologik 

tahlili, siydik tanosil aʼzolari ultratovush tekshiruvi.  

Tadqiqotga kiritish mezonlari quyidagilar edi: SP 3B tashxisi qoʼyilgan, 22 yoshdan katta, doimiy 

jinsiy sherigi boʼlishi, tadqiqotda ishtirok etishga rozilik bergan bemorlar; Istisno mezonlari quyidagilar 

edi: 22 yoshga toʼlmagan bemorlar; tekshiruv natijalarida bakterial infektsiyaning aniqlanishi, jinsiy 

yoʼl bilan yuqadigan kasalliklar aniqlanishi, ogʼir somatik patologiyaning mavjudligi, PSYS va ED ga 

sabab boʼluvchi struktur va funktsional patalogiyalar aniqlanishi.  

Tadqiqot jarayoni ishlab chiqaruvchi yoki savdo tashkilotlari tomonidan moliyaviy qo’llab 

quvvatlangani yo’q. 

Natija va tahlillar 
2023 yil yanvardan 2023 yil noyabrgacha Ibn Sino nomli 1-shaxar klinik shifoxonasi Urologiya 

ambulator poliklinikasiga SP 3 B kategoriya tashxisi qoʼyilgan 65 nafar bemor murojaat qildi va ular 

ikki guruhga ajratildi: 

1-guruh SP 3B tashxisi qoʼyilgan, davolashda alfa-1 adrenoblokatorlar (Tamsulozin 0.4mg 1 

kapsuladan x 1 mahal), nosteroid yalligʼlanishga qarshi (Diklofenak 50mg 1 tabletkadan x 2 mahal 

ovqatdan soʼng) dori vositalarini 1 oy davomida qabul qilishgan 35 nafar bemor.  

2-guruh SP 3B tashxisi qoʼyilgan, davolashda alfa-1 adrenoblokatorlar (Tamsulozin 0.4mg 1 

kapsuladan x 1 mahal), nosteroid yalligʼlanishga qarshi dori vositasi (Diklofenak 50mg 1 tabletkadan x 

2 mahal ovqatdan soʼng) 1 oy davomida va giyoh vositalari komleks vositasi Sinoprost shamchasi (1 

shamchadan x 1 mahal rektal 20 kun davomida) qabul qilgan 30 nafar bemor.  

S

Sinoprost - dorivor o‘simliklar ekstraktidan tayyorlangan, antiseptik, antibakterial, antifungal, yallig‘lanishga 

qarshi, og‘riq qoldiruvchi ta'sirga ega dori vositasi. 

1-rasm. Taqqoslanuvchi guruhlarda bemorlar yoshining o‘rtacha ko‘rsatkichlari. 

Oʼrganilgan guruhlarni bir biriga taqqoslab koʼrilganda, bemorlar yoshi orasida sezilarli farq 

topilmadi (1-rasm). 1-guruhdagi bemorlarning o‘rtacha yoshi 37,4±15,1 (95% DI: 29,4–49,3), 2-

guruhdagi bemorlarning o‘rtacha yoshi biroz kattaroq - 40,2±16,0 (95% DI: 34,1–52,9) yoshni tashkil 

qildi, biroq guruhlar orasidagi farq statistik ahamiyatga ega emas (p=0,135).  

Bemorlarning subektiv shikoyatlari NIH-CPSI so‘rovnomasi yordamida baholanganda (2-rasm) 

org‘iq sindromi 1-guruhda 15 ball, 2-guruhda 16 ballni, Siyishdagi simptomlar 1 chi va 2 chi guruhlarda 

6 va 5 ballni, hayot sifatiga ta'siri esa ikkala guruhda 4 ballni tashkil etdi. 

2 –rasm NIH-CPPS so‘rovnomasi yordamida baholash natijalari (o’rtacha ball) 

Ikkala guruhlarda ham deyarli barcha bemorlarni STOS bezovda qilgan. Og‘riq sindromi 0-balldan 

(og‘riq yo‘q), 10-ballgacha (o‘ta kuchli og‘riq) VASh shkalasi yordamida baholanganda 1-guruhdagi 

bemorlarda o‘rtacha og‘riq ko‘rsatkichi 3 ballni, 2-guruhdagi bemorlarda esa 4 ballni tashkil etdi.  

Bemorlarda PSYS IPSS so‘rovnomasi yordamida ham baholandi va natijalar shuni ko‘rsatdiki 1-

guruhda o‘rtacha ball 6 ni, 2- guruhda esa 7 ni tashkil etdi.  

Murojaat etgan bemorlarning barchasiga EFXI-5 yordamida so‘rovnoma o‘tkazilganda o‘rtacha ball 

1-guruhdagi bemorlarda 18, 2-guruh bemorlarida 17 ballni tashkil etdi.  

3-rasm Bemorlarni VASh shkalasi, IPSS va EFXI-5 so‘rovnomalari yordamida baholash 

natijalari (ball). 

Taqqoslash natijalari shuni ko‘rsatdiki bemorlar yoshi, ularning subektiv holatlarini NIH-CPSI 

so‘rovnomasi, VASh shkalasi, IPSS va EFXI-5 so‘rovnomalari yordamida baholanganda sezilarli 

darajadagi farqlar aniqlanmadi.  

Bemorlarni davolash yuqorida takidlaganimizdek 1-guruh (n=35) bemorlarga Tamsulozin 0.4mg 1 

kapsuladan x 1 mahal va Diklofenak 50mg 1 tabletkadan x 2 mahal ovqatdan so‘ng 1 oy davomida qabul 

qilish buyurildi, 2-guruh (n=30) bemorlariga Tamsulozin 0.4mg 1 kapsuladan x 1 mahal, Diklofenak 

50mg 1 tabletkadan x 2 mahal ovqatdan so‘ng 1 oy davomida va Sinoprost shamchasi 1 shamchadan x 

1 mahal rektal 20 kun davomida buyurildi.  

Barcha bemorlar davolanishning 30 - kuni qayta ko‘rikga chaqirildi va ularning ahvoli baholandi. 

Bemorlar NIH-CPSI so‘rovnomasi yordamida baholanganda (4-rasm) org‘iq sindromi 1-guruhda 6 ball, 

2-guruhda 2 ballni, Siyishdagi simptomlar 1- va 2 - guruhlarda 3 va 1 ballni, xayot sifati ko‘rsatkichi 2 

va 0 ballni tashkil etdi. 

4 –rasm NIH-CPSI so‘rovnomasi yordamida baholash natijalari 30-kun (o’rtacha ball) 

Guruhlarda STOS davolashning 30 kuni VASh shkalasi yordamida baholanganda 1-guruhdagi 

bemorlarda o‘rtacha og‘riq ko‘rsatkichi 2 ballni, 2-guruhdagi bemorlarda esa 1 ballni tashkil etdi. PSYS 

IPSS so‘rovnomasi yordamida ham baholandi va natijalar shuni ko‘rsatdiki 1-guruhda o‘rtacha ball 4 

ni, 2- guruhda esa 2 ni tashkil etdi. EFXI-5 so‘rovnomasi o‘tkazilganda o‘rtacha ball 1-guruhdagi 

bemorlarda 18, 2-guruhdagi bemorlarida esa 22 ballni tashkil etdi. 

3-rasm Bemorlarni VASh shkalasi, IPSS va EFXI-5 so‘rovnomalari yordamida baholash 

natijalari (ball). 

Xulosa 

SP 3 B davolashda alfa-1adrenoblokator, NSYQV bilan 1 oy davomida davolanganda NIH-CPSI 

so‘rovnomasi yordamida baholanganda og‘riq sindromi 15 balldan 6 ballga, siyishdagi simptomlar 6 

balldan 3 ballga, hayot sifati ko‘rsatkichi 4 balldan 2 ballga yaxshilanishi kuzatildi. IPSS 

so‘rovnomasida 6 balldan 4 ballga kamaydi, EFXI-5 so‘rovnomasida 18 ballda o‘zgarishsiz qoldi. 

Alfa-1 adrenoblokator, NSYQV bilan birgalikda Sinoprost shamchasi qo‘llanilganda NIH-CPSI 

so‘rovnomasi yordamida baholanganda og‘riq sindromi 15 balldan 2 ballga, siyishdagi simptomlar 5 

balldan 1 ballga, hayot sifati ko‘rsatkichi 4 balldan 0 ballga yaxshilanishi kuzatildi. IPSS 

so‘rovnomasida 7 balldan 2 ballga kamaydi, EFXI-5 so‘rovnomasida 17 balldan 22 ballgacha 

yaxshilanish kuzatildi.  

 Tadqiqot natijasiga ko‘ra SP 3 B ni davolashda faqat kompleks davo qo‘llash bemorlarda PSYS 

yaxshilashda, og‘riq sindromini kamaytirishda, erektil funktsiyasini yaxshilashda yuqori 

samaradorlikga ega. 

